
Nrisimhatirtha Akhyanavarnanam

ந்ரு’ஸிம்ஹதீர்தா²க்²யாநவர்ணநம்

ஸ வை புராணபுருஷஶ்சிதா³த்மா மஹாநுபா⁴வ:ஸஹஸாவிபி⁴த்³ய ।
ஸ்தம்ப⁴ம் மஹோக்³ரேண ச வர்த்மநா முஹுர்வக்த்ரம் லிஹந்ஸத்³ரஸந்நாயகேண ॥
1॥
முக²ம் ம்ரு’கே³ந்த்³ரஸ்ய த³தா⁴ர தே³வோ வபுர்நரஸ்யாத² ஶுப⁴ம் சகார ।
த³ம்ஷ்ட்ராகராலம் ரஸநாலிர்ஹதமுக்³ரம் ஸுதாம்ராக்ஷமதோ²ச்சநாஸம் ॥ 2॥
ஶஶாங்கஸூர்யாநலதீ³ப்தநேத்ரம் ஸடாஸ்பு²ரந்தம் ஸ த³த³ர்ஶ தை³த்ய: ।
அயம் ஸபத்ந:ஸப⁴யோ மமேதி ஜகா³த³ க²ட்³கே³ந ஜகா⁴ந தீவ்ரம் ॥ 3॥
தத்க²ட்³க³கா⁴தேந சுகோப தே³வஶ்சக்ரே ஸுநாத³ம் தி³திநந்த³நாலயே ।
ததா³லயம் தச்ச புரம் ஜக³த்த்ரயம் ஸுகம்பிதம் தேந விஷண்ணமாஸீத் ॥ 4॥
ஸுரா நரா: பந்நக³பக்ஷிவர்யா:ஸம்மோஹிதாஸ்தே ஸப⁴யா நிலில்யிரே ।
அதோ²க்³ரதேஜா ம்ரு’க³ராஜரூபம் ஜக்³ராஹ தீ³ப்தம் தி³திநந்த³நார்த²ம் ॥ 5॥
தம் க²ட்³க³பாணிம் ப்ரலபந்தமுச்சைர்ஜக்³ராஹ தம் வ்யாக்⁴ர இவோசிதம் பஶும் ।
க்ரோதே⁴ந ஜாந்வோரபி⁴பாத்ய ஶீக்⁴ரம் த³தா³ர வக்ஷ: கரஜை:ஸ தஸ்ய ॥ 6॥
அந்த்ராணி சோத்க்ரு’த்ய ஸஸர்ஜ கண்டே² ப்ராணாஞ்ஜஹௌ தத்க்ஷணமேவ தை³த்ய:
॥ 7॥
நிஹதம் தம் ததா³ த்³ரு’ஷ்டவா பிதரம் சாபிராதி⁴நம் ।
உத்தா²ய பரமோத்³விக்³ந: ப்ரஹ்லாத:³ ப்ரணநாம ஹ ॥
ப³த்³தா⁴ஞ்ஜலிபுட:ஶ்ரீஶம் துஷ்டாவாநந்த³நிர்ப⁴ர:॥ 8॥
ப்ரஹ்லாத³ உவாச-
ந்ரு’ஹரே தவநாமசிந்தநம் ப⁴விதா ஸித்³தி⁴கரம் நிரந்தரம் ।
யதி³ ஜந்மஸு சார்ஜிதம் மஹத்ஸுக்ரு’தம் தத்ஸுப²லம் ந்ரு’ணாம் ப⁴வேத் ॥ 9॥
ந வாஸ்தி ஸத்வா ந வா ரிபுர்ப⁴க³வம்ஸ்த்வம் கு³ணஸங்க³வர்ஜித: ।
விஷமா தவபூ⁴தஸங்க³தா நநுமாயாபரிதோ து³ரத்யயா ॥ 10॥

ந்ரு’ஸிம்ஹதீர்தா²க்²யாநவர்ணநம்

அத ஏவ தயா விஹிதோ ந ப⁴ஜத்யந்யவிலோசநோ ஹி ஸ: ।
ஸமதா தவ யத்³யபி ப்ரபோ⁴ ந ச வைஷம்யலவோ ஹி குத்ரசித் ॥ 11॥
கு³ணதோ ஜநதா ஜடா³ஹரே விஷமம் பஶ்யதி நோத்யமம் கதா³ ।
ஸ்வமருஜ்ஜலநாம்பு³மேதி³நி ஸமவாயேந ஶரீரமந்தி³ரம் ॥ 12॥
பரிநிர்மிதமத்ர தே கலா விஶதி ப்ராணபரா விஶேஷத: ।
ஸஹஸாநுரூபம் ஹி சேஷ்டதே ஜக³தே³தத் க²லு ஜீவமாயயா ॥ 13॥
யதி³ வாத்ர தி³வாநிஶம் முதா³ ரமதே கேவலமிந்த்³ரியாநுக³ம் ।
ப³ஹுது:³க²பரம்பரா ந தம் பரித: க்லேஶஸஹம் ஜஹாதி வை ॥ 14॥
மலிநத்வமுபைதி கர்மணா த⁴நதா³ராத்மஜகே³ஹஹேதுநா ।
குருதே விவித⁴ம் ப²லேச்ச²யா பரித:ஸம்ஶய ஹேதுமீஹதே ॥ 15॥
அபி⁴மாநமதா³த்தசேதநோ ந ச தே நாம க்³ரு’ணாத்யஹோ ஜட:³ ।
ந தவாங்க்⁴ரிஸரோஜஸேவயா ஹரதேஸ்த்வாம் ஜட³தாமதார்கிதாம் ॥ 16॥
ப⁴ஜதாமப⁴யம் த³தா³ஸி போ⁴ இதி மத்வா ப⁴ஜநே க³தம் மந: ।
மம தே³வ கு³ருகு³ஹாநுக³ம் ந ச தத்³தோ³ஷப²லம் ப⁴ஜத்யஹோ ॥ 17॥
அகி²லாநி ஹிநஸ்த்யகா⁴நி வா தவ நாமஸ்ம்ரு’திரத்ர கேவலா ।
ஸகலேந்த்³ரியஹேதுஸேவநாந்மஹதே³ந:க்ஷணதோऽபி நஶ்யதி ॥ 18॥
அபராதி⁴ஜநம் ப³தாநதம் ஸ்வஹிதாசாரவிசாரவிச்யுதம் ।
தவ ப⁴க்தமிதோ ஹி ரக்ஷ மாம் நய தாத மமமுக்திமுத்தமாம் ॥ 19॥
ஹர மேம் ப⁴வப³ந்த⁴நம் பிது: ந ச கிஞ்சிதி³ஹாஸ்தி ஸாத⁴நம் ।
அமுநா தவ ஹேலநா க்ரு’தா க³திமிஷ்டாம் லப⁴தாம் ததா²ப்யஸௌ ॥ 20॥
வஸிஷ்ட² உவாச-
ப்ரஹ்லாதே³ந ஸ்துதோ தே³வ:ஸந்துஷ்டோ ப⁴க³வாந் ஹரி: ।
ப⁴க்த்யா ச பரமப்ரீத: ப்ரஸந்நஸ்தோ² ஜகா³த³ தம் ॥ 21॥
ப⁴க்த்யா வஶீக்ரு’தஶ்சாஹம் த்வயா தை³த்யகுலோத்தம ।
தவாதே³யம் ந மேऽத்ராஸ்தி யதோ ப⁴க்திர்க³ரீயஸீ ॥ 22॥
அயம் தே நிஹதஸ்தாதஸ்தேந மா ருஷிதோ ப⁴வ ।
ஏதஸ்யைவாபராதே⁴ந நிஹந்தோऽயம் மயா ந ச ॥ 23॥
ஸாயுஜ்யம் மே க³தோ தை³த்யஸ்த்வம் சைவாத்ர ஸ்தி²ரோ ப⁴வ ।

குரு ராஜ்யம் மஹாபா⁴க³ ப³லேரிவ ஸுநிலம் ॥ 24॥
சிரம் பு⁴க்த்வா ஸுக²ம் சாத்ர ததோ மாமாப்நுஹி ஸ்வயம் ।
இதி த³த்வா வரம் தஸ்மை புந: ப்ராஹ த³யாநிதி: ⁴ ॥ 25॥
ப்ரஹ்லாத³ மே ஸ்துதிர்தி³வ்யா க்ரு’தாசாத்⁴யாத்மதா³யிநீ ।
அநயா மாம் ஸ்தவிஷ்யந்தி யே நரா: ஶுப⁴லக்ஷணா:॥ 26॥
தேஷாமஜ்ஞாநஜம் ஶீக்⁴ரம் நாஶமாயாதி ஹத்தம: ।
ஶுத்³தா⁴ ஜ்ஞாநஸமுத்பத்திர்ஜாயதே நாத்ர ஸம்ஶய:॥ 27॥
வஸுஸம்பந்நதா நித்யம் நித்யம் போ⁴க³ஸுகோ²த³ய: ।
பஶுபுத்ராயுதம் கே³ஹம் ப⁴விஷ்யதி ந சாந்யதா²॥ 28॥
இத்த²மாபா⁴ஷ்ய தம் ப⁴க்தம் ப்ரஹ்லாத³ம் ஜ்ஞாநிநாம் வரம் ।
ப⁴க³வாந் ப்ரயயௌ சாத² நக²ஶுத்³த்⁴யை ஜக³த்பதி:॥ 29॥
க்ரு’தஶௌசம் ஸமுத்³தி³ஶ்ய தீர்தா²நாம் ப்ரவரம் புரா ।
பயோவஹா நதீ³ ரம்யா பயோஷ்ணீ பாபநாஶிநீ ॥ 30॥
யத்ராஸ்தி தோ³ஷஶமநீ தத்ரதே³வோ மநோ த³தௌ⁴ ।
மத்⁴யே மார்கே³ த³த³ர்ஶாத² வத்ஸகு³ல்மம் ஸுபாவநம் ॥ 31॥
க்ஷணம் விஶ்ராமமகரோஜ்ஜலார்தீ² வத்ஸகாநநே ।
ந த்³ரு’ஷ்ட்வா ஜலம் தே³வஸ்ததா³குண்ட³ம் சகார ஸ:॥ 32॥
தத்ர ஸ்நாத்வா ச பீத்வா ச நாரஸிம்ஹோ ஜநார்த³ந: ।
குண்ட³ப்ராச்யாம் ஸ்வநாம்நா ச மூர்திம் க்ரு’த்வா மநோஹராம் ॥ 33॥
ஸ்வாம் கலாம் தத்ர சாவேஶ்ய க்ரு’தஶௌசம் யயௌ ஜவாத் ।
ததா³ரப்⁴ய ந்ரு’ஸிம்ஹாக்²யம் தீர்த²ம் ஜாதம் ந்ரு’போத்தம ॥ 34॥
தாஸ்மி தீர்தே² நர:ஸ்நாத்வா ப⁴க்த்யா தே³வம் ஜக³த்³கு³ரும் ।
பஶ்யத் ஸ நைவ பாபேந யுஜ்யதே நாத்ர ஸம்ஶய:॥ 35॥
மந்த³வாரே விஶேஷேண தத்குண்டே³ஸ்நாநமாசரேத் ।
த³ர்ஶநம் ந்ரு’ஹரே: க்ரு’த்வா முக்தோ ப⁴வதி கில்பி³ஷாத் ॥ 36॥
ஸ்துதிஸ்தோத்ரை: பவித்ரைஶ்ச ஶ்ருதிஸ்ம்ரு’திஸமுத்³ப⁴வை: ।
ஸம்ஸ்துத்ய கமலாகாந்தம் நரோ யாதி ந து³ர்க³திம் ॥ 37॥

தத³க்³ரே நந்தி³தீர்த²ம் ச பவித்ரம் பாபநாஶநம் ।
தத்ர ஸ்நாநேந தா³நேந கோடியஜ்ஞப²லம் லபே⁴த் ॥ 38॥
இதி ஶ்ரீபத்³மபுராணே வத்ஸகு³ல்மமாஹாத்ம்யே ந்ரு’ஸிம்ஹதீர்தா²க்²யாநவர்ணநம்
நாம சதுர்த³ஶோऽத்⁴யாய: ।
Proofread by M K Barman

